
GOUVÈNÈ HOCHUL ANONSE KREYAYON 500 NOUVO DJÒB NAN MOOG AK 

YON ENVESTISMAN 25 MILYON NAN KONTE ERIE  
  

Ranfòse endistri ayewospasyal Eta New York yo ak ogmantasyon machin 
teknoloji avanse ak vas mizajou enstalasyon yo  

  
Avanse Estrateji Devlopman Ekonomik Rejyonal ki bay priyorite ak faktori modèn  
  
  
Jodi a, Gouvènè Kathy Hochul te anonse ekspansyon enpòtan Moog Inc. nan Rejyon 
Lwès New York, sa k ap kreye jiska 500 nouvo djòb nan endistri ayewospasyal lokal la 
ak ogmantasyon nouvo ekipman manifakti teknoloji avanse, Moog, ki gen katye jeneral 
nan East Aurora, se youn nan pi gwo anplwayè rejyon an ak plis pase 3,500 anplwaye 
nan Rejyon Lwès New York. Envestisman 25 milyon dola pa youn nan pi gwo manifakti 
konpozan ak sistèm kontwòl presizyon k ap mennen nan mond lan akimante davantaj 
siksè kontinyèl Moog nan Eta New York. Pwogram ki pral sipòte pa pwojè a gen ladan 
F-35 Joint Strike Fighter, elis baskilan V-22 Osprey, similatè fòmasyon vòl konplè, ak 
materyèl pou satelit ak pwogram NASA yo.  
  
"New York pran angajman pou li ede konpayi tankou Moog envesti nan Rejyon Lwès 
New York epi elaji enstalasyon modèn yo pou jenere nouvo djòb ki byen peye nan 
rejyon an", Gouvènè Hochul te deklare. "Nan sa ki gen pou wè ak devlopman 
ekonomik, nou gen yon sèl objektif: ki se vin yon eta ki pi pratik pou biznis ak travayè 
nan nasyon an. Dènye ekspansyon Moog sa a ki kreye jiska 500 nouvo djòb se prèv 
sektè manifakti k ap pwospere nan New York la epi li se yon temwayaj efò ki pote siksè 
nou yo pou rekonstwi ak revitalize ekonomi eta nou an."  
  
Menm ak defi pandemi an prezante, manifakti sistèm ayewospasyal ak konpozan yo 
ap kontinye grandi epi envesti nan agrandisman etablisman, renovasyon, ak ekipman 
kapital yo. Pwojè 25 milyon dola a pral gen ladan renovasyon batiman ak acha ak 
enstalasyon machin, ekipman, founiti ak enstalasyon teknoloji avanse. Pwojè a pral 
bay plis espas pou fabrikasyon ak kèk zon pou itilizasyon miks pou anplwaye rechèch, 
devlopman ak sipò yo nan kanpis East Aurora li a  
  
John Scannell, Prezidan ak Direktè Egzekitif Jeneral Moog Inc. a, te 
deklare, "Avèk sipò jenere Eta New York, nou te kapab rive aksele envestisman nou 
yo nan pi gwo enstalasyon nou yo ki jis andeyò Buffalo, NY. Envestisman nou yo nan 



batiman ak ekipman manifakti avanse yo ap ede kreye nouvo djòb nan sektè manifakti 
ki trè kalifye a. Travay sa yo konsène plizyè mache final tankou defans, espas ak 
elektrifikasyon ekipman konstriksyon yo.  Nou trè eksite pou opòtinite alontèm mache 
sa yo prezante pou baz nou an nan East Aurora. Envestisman nan kwasans òganik, ak 
sipò Eta New York, pral asire siksè kontinyèl Moog nan deseni k ap vini yo."  
  
500 nouvo djòb nan Moog yo pral gen ladan enjenyeri, travayè liy pwodiksyon, 
asanblaj ak tès, machinis ak teknisyen, fabrikasyon ak sipò, ansanm ak 
administrasyon. Pou opòtinite travay yo, vizite http://www.moog.com/careers.  
  
Eta New York, atravè Empire State Development, pral bay jiska 15 milyon dola nan 
kredi enpo Pwogram Travay Eksèlsyò yo an retou pou Moog akonpli angajman 
kreyasyon travay li yo. Rekonpans ki baze sou pèfòmans sa yo pral pèmèt konpayi an, 
ki prevwa apeprè 3 milya dola nan lavant pou 2022, pou elaji operasyon yo ak kreye 
500 nouvo djòb sou yon peryòd senk ane.  
  
Sa a se twazyèm pwojè pou Moog ke Eta New York te ede nan dènye ane yo. Yon 
nouvo enstalasyon fabrikasyon 95,000 pye kare pou sipòte davantaj Gwoup Ayewonèf 
(Aircraft Group) Moog la te fini an 2020. Pwojè 44 milyon dola sa a te kreye 100 nouvo 
djòb e yo te resevwa 4 milyon dola nan kredi enpo Eksèlsyò yo.  
  
Yo te bati tou yon nouvo izin fabrikasyon ak tès pou pwopilsyon nan lespas nan izin 
Moog deja genyen an nan Vil Wheatfield nan Konte Niagara. Izin modènize 4 ekta, 
87,000 pye kare a te optimize pou soutni biznis pwopilsyon nan lespas Moog la k ap 
devlope epi li gen ladan plizyè chanm a vid pou imite kondisyon yo nan lespas. Yo te 
apwouve konpayi an pou 4.5 milyon dola nan kredi taks Eksèlsyò pou pwojè 20.5 
milyon dola, ki te kreye 100 nouvo djòb.  
  
Komisè Pwovizwa epi Prezidan ak Direktè Egzekitif Jeneral deziyen Empire State 
Development, Hope Knight, te deklare, "Nou felisite Moog pou siksè enpòtan li nan 
Rejyon Lwès New York. Angajman prensipal patwon sa a pou kreye plizyè santèn 
nouvo djòb se yon gwo viktwa pou ekonomi rejyonal la. Ekspansyon Moog la tou 
avanse estrateji Konsèy Devlopman Ekonomik Rejyonal la - ki konsantre sou 
ankouraje kwasans sektè manifakti avanse."  
  
John R. Koelmel, ki se Prezidan Otorite Enèji New York yo (New York Power 
Authority), te deklare, "Nou fyè pou nou sipòte Moog kòm yon kliyan NYPA depi 
lontan epi nou kontan wè kwasans ak ekspansyon kontinyèl li ap benefisye rejyon 
Buffalo-Niagara. Sa a se yon lòt egzanp eksepsyonèl sou fason Pwojè Niagara Power 
a ak enèji idwolik li yo se kolòn vètebral devlopman ekonomik Rejyon Lwès New York 
la."  
  
Pandan plis pase 70 ane ki sot pase yo, enjenyè Moog yo te devlope kapasite pou fè 
konsepsyon ak fabrike pwodwi pou kontwòl mouvman ki pi avanse pou aplikasyon 
ayewospasyal, defans, endistriyèl ak medikal - aplikasyon kote kontwòl egzak vitès, 
fòs, akselerasyon ak sikilasyon likid yo enpòtan. Portfolio kontwòl mouvman li yo te 

elaji pou enkli tout fòm teknoloji aksyon, kontwòl elektwonik sofistike ak lojisyèl sistèm. 
Moog ankouraje yon kilti travay pou anplwaye li yo kote opòtinite pou rezoud yon 
pwoblèm kontwòl difisil toujou akeyi.  
  
Moog gen yon relasyon travay tou ak University of Buffalo pou sipòte mendèv lokal la, 
ki gen ladan yon pòs pwofesoral dote pou inovasyon ak Fakilte Enjeniri ak Syans 
Aplike UB (UB School of Engineering and Applied Sciences). Konpayi an ofri yon 
pwogram koperativ pou etidyan yo pou fasilite pòs nan kontablite ak finans, Resous 
Imèn, Chèn Pwovizyon, IT ansanm ak enjenyeri mekanik, elektrik, ak lojisyèl.  Yo ofri 
anpil nan moun ki patisipe yo travay aplentan lè yo gradye.  
  
Patrick Gallivan, ki se Senatè Eta, te deklare, "Kwasans ak ekspansyon kontinyèl 
Moog Inc. se yon bon nouvèl pou Elma, East Aurora ak Rejyon Lwès New York. 
Envestisman Moog lan, ansanm ak sipò Empire State Development lan, pral non 
sèlman kreye plizyè santèn nouvo djòb, li voye yon mesaj pozitif sou mendèv ki gen 
anpil konpetans rejyon nou an ak efò kontinyèl pou revitalize ekonomi nou an. Mwen 
remèsye Moog pou angajman depi lontan li a nan rejyon nou an epi mwen felisite yo 
pou pwojè enteresan sa a."  
  
Egzekitif Konte a Mark Poloncarz te deklare, "Moog se yon pati enpòtan nan 
pòtfolyo ekonomik jeneral Konte Erie a epi envestisman sa a se yon bòn nouvèl pou 
tout moun. Antanke konpayi ki baze nan Konte Erie, Moog konprann ke mendèv lokal 
nou an ak klima biznis yo eksepsyonèl epi biznis yo ka grandi ak pwospere isit la. 
Mwen remèsye Gouvènè Kathy Hochul ak Prezidan Moog lan, John Scannell ak ekip li 
a pou travay an komen yo pou garanti gwo envestisman sa a nan Konte Erie."  
  
Wayne Clark, Sipèvizè Vil Elma, te deklare, "Vil Elma kontan aprann Moog pral 
ajoute yon lòt fwa ankò sou kantite anplwaye yo ki nan kanpis li a. Nou espere akeyi 
nouvo anplwaye yo nan zòn nan epi benefisye kontribisyon yo nan ekonomi rejyonal 
la."  
  
James Bach, Sipèvizè Vil Aurora, te deklare, ,"Moog te toujou yon gwo konpayi pou 
zòn nou an e mwen panse ke li fòmidab ke yo ap agrandi, anplwaye rezidan lokal yo, 
ak sipòte ekonomi vil la."  
  
Enfòmasyon sou Moog Inc.  
Moog Inc. (NYSE: MOG.A ak MOG.B). se yon konseptè, fabrikan, ak integratè 
konpozan ak sistèm kontwòl presizyon ki prezan toupatou nan lemond. Sistèm wot 
pèfòmans Moog yo kontwole ayewonèf militè ak komèsyal, satelit ak veyikil espasyal, 
veyikil lansman, misil, aparèy endistriyèl otomatik, enèji ewolyen, ekipman maren ak 
medikal. Ou kapab jwenn plis enfòmasyon sou Moog Inc. ak pwodi ki dekri nan 
kominike sa a sou www.moog.com  
   
Enfòmasyon sou Empire State Development  
Empire State Development (ESD) se ajans devlopman ekonomik prensipal New York. 
Misyon ESD se pou pwomouvwa yon ekonomi ki djanm ak pwospè, ankouraje 

kreyasyon nouvo travay ak opòtinite ekonomik, ogmante resèt pou Eta a ak minisipalite 
li yo, epi fè ekonomi lokal yo vin estab ak divèsifye. Gras a itilizasyon prè, sibvansyon, 
kredi taks ak lòt fòm asistans finansye yo, ESD ap fè efò pou amelyore envestisman 
biznis prive ak kwasans pou sipòte kreyasyon travay epi sipòte kominote pwospè yo 
toupatou nan Eta New York. ESD se egalman ajans administratif prensipal k ap 
kontwole Konsèy Devlopman Ekonomik Rejyonal (Regional Economic Development 
Councils) Eta New York la ak komèsyalizasyon “I LOVE NY”, mak touris anblematik 
Eta a. Pou jwenn plis enfòmasyon sou Konsèy Rejyonal yo ak Empire State 
Development, tanpri ale sou Entènèt nan 
sitwèb www.regionalcouncils.ny.gov ak www.esd.ny.gov.  
  

###  

